
 Монгол Улсын Их Хурлын 2017 оны намрын ээлжит чуулганы 

             Эдийн засгийн байнгын хорооны 2018 оны 02 дугаар сарын 

06-ны өдөр /Мягмар гараг/-ийн хуралдааны 

гар тэмдэглэл
Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 59 минутад Төрийн ордны “Их эзэн Чингис хаан” танхимд эхлэв. 


Чөлөөтэй: Б.Баттөмөр, Л.Болд, Б.Дэлгэрсайхан, З.Нарантуяа, Б.Чойжилсүрэн, Л.Энх-Амгалан;

Тасалсан: Д.Эрдэнэбат.


Хэлэлцэх асуудалтай холбогдуулан Улсын Их Хурлын гишүүн Д.Тэрбишдагвын тавьсан асуултад Эдийн засгийн байнгын хорооны дарга Д.Дамба-Очир хариулж, тайлбар хийв. 
Нэг. Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.01.11-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Монголбанкны Хууль, эрх зүйн газрын захирал Б.Ганбат, мөн банкны Хууль, эрх зүйн хэлтсийн захирал Б.Эрдэнэхуяг, Сангийн яамны Санхүүгийн бодлогын газрын дарга Ө.Баттулга, Хадгаламжийн даатгалын корпорацийн гүйцэтгэх захирал Х.Бум-Эрдэнэ, мөн корпорацийн дэд захирал С.Дамдиндорж, Хадгаламж даатгалын корпорацийн хуульч Б.Амарбилэг нар оролцов. 
Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав.

Төслийг эцсийн хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Б.Жавхлан танилцуулав.

Ажлын хэсгийн санал, дүгнэлттэй холбогдуулан Улсын Их Хурлын гишүүн Б.Жавхлан, Д.Тэрбишдагва нарын тавьсан асуултад ажлын хэсгийн ахлагч, Улсын Их Хурлын гишүүн Б.Жавхлан, Хадгаламжийн даатгалын корпорацийн гүйцэтгэх захирал Х.Бум-Эрдэнэ нар хариулж, тайлбар хийв. 
 Д.Дамба-Очир: - 1.Төслийн 1 дүгээр зүйлийн 8 дахь заалтын “25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны Ерөнхийлөгч олгож, цуцална” гэснийг “25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагч, улсын байцаагчийн эрхийг Монголбанкны ерөнхийлөгч олгож, цуцална” гэж өөрчлөн найруулах гэсэн саналыг гуравны хоёроор дэмжье гэсэн санал хураалт явуулъя.

Зөвшөөрсөн:             11

Татгалзсан:                 1

Бүгд:                          12

91.7 хувийн саналаар дэмжигдлээ.

2.Төслийн 1 дүгээр зүйлийн 8 дахь заалтын “25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны Ерөнхийлөгч, хянан шалгагчийн улсын байцаагчийн эрхийг Үндэсний хороо олгоно” гэснийг “25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагч, улсын байцаагчийн эрхийг Монголбанкны Ерөнхийлөгч олгож, цуцална” гэж өөрчлөн найруулах гэсэн саналыг дэмжье гэсэн санал хураалт явуулъя.

Зөвшөөрсөн:             11

Татгалзсан:                 1

Бүгд:                          12

91.7 хувийн саналаар дэмжигдлээ. 
Байнгын хорооноос гарах танилцуулгыг Улсын Их Хурлын гишүүн Я.Содбаатар Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 35 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 10  цаг 34 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА Д.ДАМБА-ОЧИР


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ 
М.НОМИНДУЛАМ

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2018 ОНЫ 02 ДУГААР САРЫН 

06-НЫ ӨДӨР /МЯГМАР ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Д.Дамба-Очир: - Гишүүдийнхээ энэ өглөөний амар амгаланг айлтгая. Ирц 52.6 хувьтай болсон байна. Өнөөдрийнхөө хурлын ажиллагааг нээе. Өнөөдрийн Байнгын хорооны хуралд нэг асуудлыг хэлэлцэнэ. 

Хэлэлцэх асуудал Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслүүд эцсийн хэлэлцүүлгийг явуулна. 
Хэлэлцүүлэгтэй холбогдуулж ажлын хэсгийн дүгнэлтийг Ганбаатар гишүүн танилцуулна. Хэлэлцэх асуудалтай холбогдуулж асуулттай гишүүд байна уу? Тэрбишдагва гишүүн.
Д.Тэрбишдагва: - Би одоо Их Хурал дээр 3 удаа, Байнгын хороон дээр 2 удаа ярьсан. Нөгөө Оюу толгойн асуудлыг ярих гээд байна л даа. Энэ 7 хоногт завсарлаад явна. Тийм учраас чуулганы завсарлагаагаар тэр ажлын хэсгийг Их Хурлын даргын тогтоолоор шийдвэрээр ажлын хэсэг байгуулмаар байна. Эндээс шийдвэр гаргахгүй бол Их Хурлын дарга Эдийн засгийн байнгын хороон дээр шийдвэрээ гарга гэж хэлсэн шүү дээ. Тэгэхээр та асууна гэсэн. Одоо үүнийг өнөөдөр шийдвэрийг нь гаргахгүй бол болохгүй байх. Энэ 7 хоногт завсарлана. Тэгэхээр Оюу толгойтой холбоотой ажлын хэсгийн Эдийн засгийн байнгын хороо, Аюулгүй байдал, гадаад бодлогын байнгын хороо, Төсвийн байнгын хороо, Байгаль орчны байнгын хороо гээд ингээд хэрвээ ажлын хэсэг байгуулна гэвэл миний бие ажлын хэсэг дээр ажиллая гэсэн нэлээн олон гишүүн байгаа юм. Тэгээд нэрсийг нь өгөөд ингээд энэ 5 дахь өдөр гэдэг юм уу, эсвэл 4 дэх өдөр гэдэг юм уу та яриад үүнийг шийдвэрийг нь гаргаж өгөөч. Үүн дээр шийдвэр гаргах уу, үгүй юу? Түрүүний 7 хоногт асууя гэсэн. Уг нь Их Хурлын дарга үүн дээрээ шийдвэрээ гаргаад явчих гэсэн юм.

Хоёрдугаарт, энэ хурал завсарлалаа. 5 дахь өдөр хурал завсарлах юм шиг байна. Тэгэхээр үүн дээр улс орны эдийн засгийн нөхцөл байдал нэлээн амаргүй байгаа. Засгийн газар бол сайхан болж байгаа гэж яриад байгаа. Ард түмний амьдрал сайхан болж байгаа юм ерөөсөө харагдахгүй байгаа юм. Тэгэхээр үүн дээр Эдийн засгийн байнгын хороон дээр нэлээн олон асуудал байгаа юм. Өмнөх Эдийн засгийн байнгын хорооны хурлаар манай Эдийн засгийн байнгын хорооны гишүүд бүгд мэдэж байгаа. Бид төмөр замын асуудлаар Засгийн газарт чиглэл өгсөн. Агаарын тээврийн чиглэлийн асуудлаар онгоцны буудлын чиглэлээр чиглэл өгсөн. Төрийн өмчийн үйлдвэрийн газруудаар чиглэл өгсөн. Чөлөөт бүсийн асуудлаар чиглэл өгсөн. Хөгжлийн банкны асуудлаар чиглэл өгсөн. Мөн гадаадын өр зээл, хөдөө аж ахуйн өнөөдрийн үйлдвэрлэлийн чиглэл, аялал жуулчлалын чиглэлээр чиглэл өгсөн. Эрдэнэт үйлдвэр дээр төрийн аудит хийлгэнэ гээд чиглэл өгсөн. Хот төлөвлөлт тэгээд уул уурхайн чиглэлээр тодорхой бүгдийнх нь мэдээллийг нь аваад бүгдэд нь чиглэл өгсөн. Энэ бол Эдийн засгийн байнгын хорооноос гарсан тогтоол гэдэг бол өөрөө хууль шүү дээ. Хуулийн дагуу Засгийн газар яг юу хийж байгаа юм бэ гэдэг дээр завсарлагааны хугацаанд Эдийн засгийн байнгын хорооны гишүүд тэр газар дээр очиж шалгаж, үр дүнг нь тодорхойлж, тэгээд хаврын чуулган болонгуут энэ асуудлаа яривал яасан юм бэ гэсэн ийм саналуудыг хэлээд байгаа юм. Одоо дээрээс нь бид хэд хэдэн асуудал ярихгүй бол ингээд төмөр замын асуудал, нефтийн үйлдвэрийн асуудал гээд эхний эдийн засгийг сэргээх хөтөлбөрөөр баахан юм ярьсан. Тэр дээр ерөөсөө хэрэгжиж байгаа, хэрэгжихгүй байгааг нь мэдэхгүй баахан юм ярьсан. Тэрийгээ ерөөсөө ярьж өгөхгүй, шалгаж өгөхгүй, үр дүнг нь гаргахгүй мөртлөө одоо дахиад нефтийн үйлдвэр байгуулна, төмөр замыг зүүн тийш нь тавина гээд шинэ юмнууд гаргаж ирээд байх юм. Тийм учраас Эдийн засгийн байнгын хороо үүн дээр санаачилгатай ажиллаад Их Хурлын гишүүд чуулганы завсарлагаагаар амарна гэж ойлгоод байдаг шүү. Амрах биш байхгүй, тойрог дээрээ ажиллана, дээрээс нь гаргасан шийдвэр тогтоол дээр хяналт тавьж ажиллах бидний үүрэг шүү дээ. 
Тийм учраас өмнө нь гаргасан тогтоол шийдвэрээ маш чамбай чиглүүлж өгсний дагуу ажлын хэсэг байгуулагдаж ажиллах уу, үгүй юу? Үүнийг өнөөдөр маргаашдаа яриад чиглэлээ өгвөл уг нь эртхэн гишүүддээ тэдэн сарын тэдний өдөр тэгж явна шүү гэвэл эд нар ажил төрлөө зохицуулахаас авхуулаад нэлээн юмнууд бий. Дээрээс нь бид нар Монголбанк дээр ажил чиглэл өгч байсан. Санхүүгийн зохицуулах хороон дээр бүтэн Эдийн засгийн байнгын хороогоор очиж ажиллаж байсан гэх юм бол. 

Д.Дамба-Очир: - Тэрбишдагва гишүүний асуултад хариулъя. Ер нь энэ 7 хоногийн Эдийн засгийн байнгын хороогоор арилжааны банкны зээлийн хүүг бууруулах түрүүчийн удаа хэлэлцэж байсан тогтоолын төслийг эргээд нэг хэлэлцэх бодолтой байсан. Тэгээд нөгөөдөх нь арай жаахан дутуу байгаад Монголбанк бүгдээрээ хэдэн талаасаа дахиад сайн ярьцгаая гэж хэлээд ингээд байцгааж байна. Арилжааны банкныхантай ч гэсэн бид нар уулзсан. Эргээд сайн ярилцаж байгаад эцэслэе гэж. Хоёрдугаарт бид нар өнөөдөр 1072 хувьцааны асуудлыг ярья гэж бодож байсан Хөрөнгийн бирж дээр арилжаалах асуудал. Бас л бэлтгэл ажил нь дуусаагүй байгаад байна. Тэгэхээр Байнгын хороон дээр эцэслэж ярихад учир дутагдалтай болоод ингээд хойшлуулж байна л даа энэ хоёр асуудлыг. Тэгээд өнөөдөр ганцхан хадгаламжийн даатгалын хуулийн эцсийн хэлэлцүүлгийг хэлэлцээд өнгөрье гэж бодож байна. 
Энэ завсарлагааны хугацаанд бид нар сая бүгдэд нь гишүүдэд төсөв тараасан байж байгаа. Ийм юмнуудыг хийе, ингээд саналаа өгөөд байх гээд түүнд нь санал авъя. Тэгээд шаардлагатай гэж үзэх юм бол бид нар завсарлагааны хугацаанд яваад төмөр зам гээд хэд хэдэн газар үзэх боломжууд нь байгаа. Ирэх хавар тэртээ тэргүй манай Байнгын хороонд харьяалагддаг байгууллагууд тайлангаа тавина. Дээрээс нь өмнө нь Байнгын хорооноос гарч байсан тогтоолын шийдвэрүүдийн хэрэгжилтийн талаар эргээд бүгд ярья гэж байгаа юм. Би Оюу толгойн асуудлаар Их Хурлын даргатай ярьсан. Их Хурлын дарга яах вэ гэхээр чуулган өнөө маргаашгүй завсарлах гэж байна. Тийм учраас хэлэлцэх асуудлууд нэг доор олноороо бөөгнөрөөд байна. Хэдүүлээ эргээд ярья гээд ингээд орхисон байж байгаа. Ойлголоо. 

Тэгээд хэлэлцэх асуудалтай холбогдуулж ажлын хэсгийг танилцуулаад явъя. Ганбат Монголбанкны Хууль, эрх зүйн газрын захирал, Бум-Эрдэнэ Хадгаламжийн даатгалын корпорацийн гүйцэтгэх захирал, Дамдиндорж Хадгаламжийн даатгалын корпорацийн дэд захирал, Баттулга Сангийн яамны Санхүүгийн бодлогын газрын дарга, Эрдэнэхуяг Монголбанкны Хууль, эрх зүйн газрын хэлтсийн захирал, Үнэнбат Монголын банкны холбооны гүйцэтгэх захирал, Амарбилэг Хадгаламжийн даатгалын корпорацийн хуульч гээд эдгээр хүмүүс оролцож байна. 
Ажлын хэсгийн дүгнэлтийг Жавхлан гишүүн танилцуулах уу? Жавхлан гишүүн.

Б.Жавхлан: - Эдийн засгийн байнгын хорооны эрхэм гишүүд ээ,

Монгол Улсын Их Хурлын чуулганы 2018 оны 02 дугаар сарын 02-ны өдрийн нэгдсэн хуралдаанаар Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. Ажлын хэсэг Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1, 23.7 дахь хэсгүүдийг үндэслэн нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд тусган Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төслийн эцсийн хувилбарыг боловсруулж байна. Бидний анхаарах зүйл гэвэл төслийн эцсийн хувилбарыг бэлтгэх явцад чуулганы анхны хэлэлцүүлгээр дэмжигдсэн Хадгаламжийн даатгалын корпорацийн хянан шалгагчид улсын байцаагчийн эрх олгох тухай заалтыг өөрчилж, улсын ахлах байцаагч болон улсын байцаагчийн эрхийг зөвхөн Монголбанкны Ерөнхийлөгч олгож, цуцалж байхаар шийдвэрлэх нь зүйтэй гэж ажлын хэсэг үзсэн болно.
Иймд Улсын Их Хурлын чуулганы хуралдааны дэгийн тухай хуулийн 23.2.3-ыг үндэслэн төслийн 1 дүгээр зүйлийн 8 дахь заалтын “25.1.1, 25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны Ерөнхийлөгч олгож, цуцална” гэснийг “25.1.1, 25.1.2. Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагч, улсын байцаагчийн эрхийг Монголбанкны Ерөнхийлөгч олгож, цуцална” гэж өөрчлөн найруулах саналын томьёоллоор санал хураалгаж өгнө үү гэж Эдийн засгийн байнгын хороонд танилцуулж байна. 
Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон дагалдах бусад хуулийн төслүүдэд үг хэллэг, хууль зүйн техникийн засваруудыг хийсэн эцсийн хувилбарыг та бүхэнд танилцуулсан болно. Баярлалаа. 

Д.Дамба-Очир: - Жавхлан гишүүнд баярлалаа. Гишүүд ээ, нэг юм байна. Энэ бол эцсийн хэлэлцүүлэг. Ажлын хэсэг нэг саналыг өөрчилье гэдэг зарчмын зөрүүтэй саналаа оруулж ирсэн байж байгаа. Үүнийг гуравны хоёроор босгож ирэх юм бол цааш нь хэлэлцээд явах боломжтой. Тийм учраас санал хураалт явуулъя. Саналтай холбогдуулж асуух асуулттай гишүүд байвал асууж болно. 

Төслийн 1 дүгээр зүйлийн 8 дахь заалтын “25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны Ерөнхийлөгч олгож, цуцална” гэснийг үүнийг болиулаад “25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагч, улсын байцаагчийн эрхийг Монголбанкны Ерөнхийлөгч олгож, цуцална” гэж өөрчлөн найруулах гэж байна. Үүн дээр саналтай гишүүд, асуулттай гишүүд байвал асуултаа асууж болно. Жавхлан гишүүн, өөр? Жавхлан гишүүнээр. 
Б.Жавхлан: - Энэ хууль болон корпораци 5 жилийн өмнө байгуулагдсан. Түүнээс өмнө бараг 10 жилийн урьд энэ тогтолцоог бий болгох гэж анх судалгаа эхэлж байсан. 1990 онд олон улс гүрнүүд зах зээлийн тогтолцоонд шилжсэнтэй зэрэгцээд зах зээлийн эдийн засаг гэдэг том схемийн том чухал бүрэлдэхүүн хэсэг нь банкин дахь иргэдийн хадгаламжийн хамгаалалтын институцийн тогтолцоог бий болгох нь зүй ёсны чухал шаардлага бөгөөд зорилго байсан. Энэ зорилгоороо энэ институци байгуулагдсан. Тогтолцоо бүрэлдэх гэж, хөл дээрээ тогтох гэж дэндгэнэж явна. Тэгээд корпорацийн нөхөд маань өөрсдөө энэ байгууллагынхаа концепци зорилгыг хэрхэн яаж ойлгодог талаар би сонсох гэсэн юм. Улсын байцаагчийн эрх авна гэдэг маань ер нь энэ корпораци банкны хяналт шалгалт руу ялангуяа эрсдэлд суурилсан хяналт шалгалт руу алхам алхмаар лав орж ирж байгаагийн алхмууд л даа. Тэгэхээр энэ хадгаламжийн даатгалын тогтолцооны хамгийн эцсийн бөгөөд хамгийн боловсронгуй хувилбар нь Америкийн FDIC гэж ярьдаг. Тэгэхээр хэдэн жилийн хойно, хэдэн жилийн дараа та бүхний зорьж байгаа, эсвэл таны бүхэн зорилгоо юу гэж харж байгаа юм бэ? Банкнуудад хяналт шалгалт хийдэг банкныхаа системийн хяналтын тогтолцоог нь бие дааж хариуцдаг болох тэр зорилго нь хэвээрээ юу? Энэ талаараа бодлогын ийм ойлголцол Төв банктай ямар хэмжээнд байгаа вэ? Энэ талаар та бүхнээс сонсъё. 
Д.Дамба-Очир: - Ажлын хэсэг 3 номер хариулаад явъя. 
Х.Бум-Эрдэнэ: - Жавхлан гишүүний асуултад хариулъя. Ер нь дэлхийд энэ хадгаламжийн даатгалын тогтолцооны 4 үндсэн чиг үүрэг байгаа. Пэй бокс, пэй бокс плас, лосс минима, рекс минима зэрэг. Пэй бокс хамгийн энгийн хэлбэр гэж явдаг. Монгол Улсад мөрддөг тогтолцоо бол пэй бокс плас гэдэг нэмэлт эрхтэй гэдэг энгийн хэлбэртэй дээр нь нэмэлт эрхтэй гэдэг чиг үүрэгтэй явж байгаа юм. Бид нарын цаашдын зорилго бол алдагдлыг бууруулах чиглэл буюу лосс минимазер гэдэг рүү нь явах чиг төлөвлөгөөтэй, үзэл баримтлалтай явж байгаа. Эндээс юу гарч байгаа вэ гэхээр зэрэг лос минимазерийн хамгийн гол чиг үүрэг нь эрсдэлд суурилсан байдлаар хураамжаа цуглуулж авдаг банкнуудын эрсдэлийг үнэлдэг тэр тогтолцоо нь лосс минимазер дээр бүрэн утгаараа хэрэгжиж дуусах ёстой юм.

Одоо манай хуульд банкнуудын эрсдэлийг үнэлнэ гэдэг үндсэн зарчим нь суучихсан. Яг хэрэгжиж эхлүүлээгүй байгаа. Бид нар хэрэгжиж эхлэхийн тулд энэ хяналт шалгалтын чиг үүрэг нь орж ирж бүрэн утгаараа хэрэгжиж хяналт шалгалтын чиг үүрэг хэрэгжиж байж бид нар лосс минимазер буюу банкнуудын эрсдэлийг үнэлдэг тэр чиглэл рүүгээ орж тэр нь илүү үр дүнтэй хэрэгжих боломж нь бүрдэх юм. Одоогийн энэ хуулиараа лосс минимазер рүү чиглэж байгаа нь дийлэнх байгууллагуудын чиг үүрэг буюу банкнууд тодорхой хэмжээгээр хязгаарлагдмал хэлбэрээр мэдээлэл авдаг тэр хүрээндээ хяналт шалгалтаа хийдэг энэ чиглэл юмнууд нь манай дээр орж ирж байгаа. 
Ер нь бол манай хуулийн үзэл баримтлал ч тэр, Хадгаламжийн даатгалын корпорацийн барьж байгаа бодлого ч тэр, бид нар энэ лосс минимазер буюу алдагдлыг бууруулах энэ чиглэл рүү энэ тогтолцоо хөгжиж цаашаа явах ёстой гэсэн байр суурьтай байгаа. Энэ хяналт шалгалтын чиг үүргийн хүрээнд эхний ээлжид энэ шинэ юм. Бид нарын хувьд мэдээж том сорилтууд болох байх гэж бодож байгаа. Ер нь энэ хүрээндээ бид нар орон тоо нэмэхгүй, аль болох банкны хийж байгаа хяналт шалгалттай давхардуулахгүй байдлаар зөвхөн өөрсдийнх нь хуульд заасан чиг үүргээ хэрэгжүүлэхтэй холбоотой асуудлуудаар л мэдээллээ тодруулж авах гэсэн ийм зарчмаар ажиллана гэж бодож байгаа. 
Д.Дамба-Очир: - Үүн дээр нэг л юм байх шиг байна. Монголбанкны Ерөнхийлөгч олгоно гэж байгаа юм байна шүү дээ, хуучин Үндэсний хороо гэж байсныг болиулаад. Үндэсний хороо гэж байсныг болиулаад Монголбанкны Ерөнхийлөгч олгоно гэж тэр байцаагчийн эрхийг тийм л өөрчлөлт оруулж байгаа юм байна. Тэрийг нь та нар тайлбарлаад байх. Би энд санал хураах гээд байна л даа. Яг энэ заалтаар чинь. 3 номерыг өг дөө. 
Х.Бум-Эрдэнэ: - Яг энэ өөрчлөлтөөр Үндэсний хороо нь улсын байцаагчийн эрхийг олгоно гэж байснаа өөрчлөгдөөд үндэсний хороо бол улсын байцаагчийн эрхийг олгоход тохиромжгүй субъект. 7 хүний бүрэлдэхүүнтэй чиг үүрэгт нь ч гэсэн тийм асуудал байхгүй гэдэг үүднээсээ ярилцаад тэгээд Монголбанкны Ерөнхийлөгч олгож байх нь зүйтэй гэсэн ийм санал оруулж ирж байгаа юм. 
Д.Дамба-Очир: - Тэрбишдагва гишүүн асуултаа асууя. Жавхлан гишүүн 1 минут өгчих тодруулаг.
Б.Жавхлан: - Гишүүд ээ, үүн дээр ийм зүйл анхаараарай гэж хүсэж байна. Энэ техникийн шинжтэй найруулга юм. Үндэсний хороо нь хуулиараа ахалдаг хүн нь хяналт шалгалтын чиг үүрэг гүйцэтгэдэг Монголбанкны дэд ерөнхийлөгч байна гээд хуулиараа заачихсан байдаг. Тэгээд ер нь 30-аад жилийн тогтолцоонд практик дотор улсын байцаагчийн эрхийг зөвхөн Монголбанкны Ерөнхийлөгч, Сангийн сайдын тушаалаар л олгодог ийм уламжлалтай юм. Тэгээд тэгэхгүй өөр субъектээр ингээд улсын байцаагчийн эрх олгодог байдлаар хуульд техникийн шинжтэй буруу зүйл орчихсон байна. Тэгээд тэрийг нь засаад Монголбанкны Ерөнхийлөгчөөр уламжлалаараа улсын байцаагчийн эрхийг олгодог болгож өгөөч гэж ингэж найруулж оруулж байгаа юм. Энэ талаас нь гишүүд маань харж өгөөсэй гэж хүсэж байна. 
Д.Дамба-Очир: - Энэ техникийн биш, зарчмын зөрүүтэй санал болоод байна л даа. Тэрбишдагва гишүүн асуултаа асуух уу? Тэрбишдагва гишүүн. 
Д.Тэрбишдагва: - Энэ асуудалтай холбогдуулаад асуулт байхгүй. Үүнийг дэмжиж байгаа. Би зүгээр хэдийгээр санал хураалт, асуудалтай холбоогүй ч гэсэн зарчмын асуулт асуумаар байна. Хадгаламжийн даатгалын сан гээд энэ чухал л даа сан байгуулагдаж байгаа нь. Тэгэхгүй бол улсын төсвөөс хөрөнгө мөнгө гараад ингээд явчихдаг. Тэгэхээр үүн дээр одоогийн байдлаар хэрвээ гол таван банкнаас нь хөрөнгө цуглуулж чадах юм бол 2.3 их наяд төгрөгийн хуримтлал бий болно гэж би ингэж ойлгож байна. Тэгэхээр энэ бол танайхан мэдээж цаашдаа нэгэнт даатгалын сан мөнгөтэй юм чинь банкнууд дампуурсан ч хамаагүй сангаасаа төлнө гэсэн тийм ойлголт байхгүй гэж ойлгож байгаа юм. Тэгэхээр цаашдаа банкнуудын тогтвор суурьшилтай, нэгэнтээ сан бий болсон ч гэсэн банкийг тогтвор суурьшилтай ажиллуулж дампууруулахгүйн төлөө бусад Төв банк олон зүйл хийх байх. Танайхаас яг юу хийх вэ? 
Энэ сан банкнуудаас хуримтлал бий болгоод байна, сан асар их хөрөнгөтэй болох юм байна л даа гэж би ойлгож байна. Сангийн хөрөнгийг цаашдаа үр ашигтай яаж зарцуулах вэ? Сангийн хөрөнгийг магадгүй дэлхийд янз янзын Норвегийн сан гэдэгтэй адилхан сан маань хэрвээ банкнууд хяналт шалгалтаа зөв явуулаад менежментээ зөв явуулаад хэзээ ч банк дампуурахгүй болтол нь зөв явууллаа гэж бодъё л доо. Тэгэхэд сангийн хөрөнгө жил болгон нэмэгдээд байна. Сангийн хөрөнгөө үржүүлж өсгөх, сангийн хөрөнгийг барьцаанд тавьж магадгүй томоохон хэмжээний хөрөнгө мөнгө босгох иймэрхүү чиглэлийн том зорилгын юм гарч ирэх үү? Сангийн хөрөнгө нэмэгдээд байсан тохиолдолд гэсэн саяынхтай холбоотой биш санал хураалттай холбоотой биш. Зарчмын хоёр асуулт асууя. 
Д.Дамба-Очир: - Яг өнөөдрийн байдлаар сангийн хөрөнгийг хоёрхон юманд зарцуулж байгаа юм. Цаашдаа эрсдэлтэй байх уу, үгүй юу гэдгийг бодох ёстой юм. Нэгдүгээрт яах вэ гэхээр Монголбанкны үнэт цаасыг авч байгаа юм. Нөгөөдөх нь болохоор Засгийн газрын үнэт цаасыг худалдаж авч байгаа юм. Ерөөсөө хоёрхон найдвартай юманд нь өгч байгаа юм. Цаашдаа сангийн хөрөнгийг ямархуу байдалтай аваад явах юм бэ, 1.7 их наяд болчих юм бол ерөнхийдөө эд нарын юм хангалттай болно гэсэн шүү дээ, банкнуудыг хаахад. Тэр талаасаа 3 номер асуултад хариулъя даа. 
Х.Бум-Эрдэнэ: - Тэр банкнуудыг тогтвортой ажиллуулах талаар танай дээр ямар асуудал хийгдэх вэ гэхээр манай дээр нэг л юм хийгдэнэ. Ер нь одоо энэ орж ирж байгаа хуулиар эрсдэлд суурилсан хяналт шалгалтын эрсдэлд суурилсан байдлаар банкнуудын эрсдэлийг үнэлдэг, тэндээ тогтож хураамжаа авдаг энэ системээрээ дамжуулж бид нар банкнуудын эрсдэлийг үнэлэх юм бол тэндээс зарим дээр нь бага хураамж ногдоно, зарим дээр нь их хураамж ногдох тийм асуудал яригдана. Тэгээд тэр эрсдэлийн үнэлгээг бид нар зөв зүйтэй зөв механизмаар аятайхан хийж чадах юм бол тэр нь эргээд банкнууддаа асар том дэмжлэг, үйл ажиллагааных нь эрсдэлийг засах залруулах талд нь дэмжлэг болох юм гэж үзэж байгаа. 
Нөгөө талдаа сангийн хөрөнгийг яаж арвижуулах вэ гэж асуугаад байгаа юм. Энэ асуултад яг зарчим нь яаж явж байгаа вэ гэхээр нэгдүгээрт, энэ мөнгө сангийн хөрөнгө Төв банкны үнэт цаас биш Засгийн газрын үнэт цаасан байршиж байгаа юм. Тэгээд энэ нь маш хурдан мөнгөжих ёстой юм асуудал үүсвэл. Хэзээ ч асуудал үүсэж болзошгүй гэдэг утгаараа маш хурдан бэлэн мөнгө болох ёстой гэдэг утгаараа хөрвөх чадвар сайтай үнэт цаас нь байршиж байх ёстой. Тэр утгаараа 90 гаруй хувь нь хуульд заасны дагуу байршиж байгаа. Нөгөө хуулийн зарчим нь тэр хуулийн зарчмаар манай энэ хуулиараа хамаагүй энд тэнд янз бүрийн хөрөнгө оруулалт хийхийг хориглосон байгаа. Тэр нь өөрөө сангийн хөрөнгийг эрсдэлд оруулахгүй гэдэг талаас нь хандсан байгаа. Нөгөө Төв банкны үнэт цаас, Засгийн газрын үнэт цааснаас бусад тусдаа онцлог юм юу байгаа вэ гэхээр зэрэг зээлжих зэрэглэл тогтоодог нэр хүнд бүхий олон улсын байгууллагаас А-ээс доошгүй үнэлгээ авсан гадаад улсын Засгийн газрын болон олон улсын санхүүгийн байгууллагын үнэт цаас авч болно гэсэн том заалт байгаа юм. Үүгээрээ жишээ нь Америкийн Нэгдсэн Улс ч гэдэг юм уу том чадавхтай өндөр үнэлгээтэй байгууллагын Засгийн газрын үнэт цаас авч болно гэж байгаа. Гэхдээ одоогийн байдлаар өнөөдрийн байдлаар 337 тэрбум төгрөг бол ийшээ хөрөнгө оруулалт хийх боломж байхгүй. Энэ бол бага. Америкийн Нэгдсэн Улсын Засгийн газрын үнэт цаас гэхэд хамгийн бага нь бид нар 5 хувиараа шинэ хөрөнгө оруулалт хийлээ гэхэд дөнгөж 6 сая доллар ч юм уу, хөрөнгө оруулалтууд хийнэ гээд. Гэтэл хамгийн бага үнэт цаас нь 10 жилийн хугацаатай байгаа. Бид нар ийм бага хөрөнгөөр ийм урт хугацаанд хөрөнгө оруулалтууд байршуулбал эргээд 10 жилийн дотор асуудал үүсэхэд мөнгөжүүлж авахад алдагдалтай мөнгөжүүлж авна ч гэдэг юм уу тийм байдлууд үүсэх учраас өнөөдрийн байдлаар сангийн хөрөнгийн бага байгаа тохиолдолд энэ хуульд заасан нөгөө хоёр хэлбэр рүүгээ хөрөнгө оруулалт хийх боломжгүй болоод байгаа. 
Ер нь сангийн хөрөнгө өсөөд ирвэл мэдээж энэ хуульд заасан зохицуулалтын дагуу хөрөнгө оруулалтууд хийгээд явах боломжтой. 

Д.Дамба-Очир: - Тэрбишдагва гишүүн тодруулъя гэж байна.
Д.Тэрбишдагва: - Энд нөлөө бүхий 5 банкнаас хадгаламжийн даатгалаар хамруулахад 2.8 их наяд төгрөг шаардагдахаар байна гэж байна. Тэгэхээр энэ бол боломжтой юм харагдаад байгаа юм л даа. Тэгэхээр та нарын төсөөлж байгаагаар би 3-5 жилийн дотор танай банкнууд ямар нэгэн эрсдэлд орохгүй гэж бодоход энэ хадгаламжийн даатгалд хамруулснаар 2 их наяд гэж хэлээд байгаа чинь цаашдаа 5 жил гэхэд ойролцоогоор хэдэн их наяд болох вэ? Ийм багцаа тооцоо байна уу? 
Д.Дамба-Очир: - 3 номер, Б.Жавхлан гишүүн хариул даа ажлын хэсэг.
Б.Жавхлан: - Тэрбишдагва гишүүний асуултад ажлын хэсгээс хариулъя. Зөв асуудал хөндөж байна. Хүмүүс энэ сангийн зориулалт болон сангийн хуримтлалын хугацаан дээр хүмүүсийн асуулт давхацдаг. Ер нь энэ хэмжээ хязгааргүй цуглаад байх зүйл биш юм. Одоо байгаа 340-өөд тэрбум төгрөг их дүн сонсогдож байгаа боловч даатгаад байгаа хадгаламжийнхаа нийт үлдэгдэлтэй харьцуулах юм бол ерөөсөө гуравхан хувь нь банкны системд байгаа нийт хадгаламжийн 4 хүрэхгүй байгаа 3.5 орчим хувь байгаа юм. Ер нь бол хадгаламжийн даатгалын тогтолцоо өндөр хөгжсөн стандарт болсон олон улсуудын жишгийг харж байхад 20-30 хувийн ийм даатгалын сантай байх юм бол айлтгүй байдаг юм байна лээ. Манайх тэр хэмжээндээ хүрэхэд анх байгуулагдахад 10-15 жил гэж тооцож байсан. Одоо банкны систем маань өөрөө хурдтай тэлээд байгаа учраас энэ хурдаа тооцооллыг нь яаж явж байгаа юм бол ер нь 20 жилийн хугацаа бол байгаа. Таны хэлж байгаа 2.4 их наяд гэдэг маань үнэхээр таван том банкны нийт хадгаламжийн хэмжээний тавин хувь нь. Тэр том банкнуудын нийт хадгаламжид хүрнэ гэвэл өнөөдрийн тооцоогоор бараг 8 их наяд төгрөг байх хэмжээний ийм сан байх хэрэгтэй юм. 
Тэгэхээр хугацааны хувьд 20 жилээс наашгүй ийм байгаа юм. Тэгэхээр энэ хугацаатай холбогдуулж юу гарч ирж байна вэ гэхээр таны эхний асуулт руу орж байгаа юм. Энэ мөнгө юунд зарцуулагдах ёстой вэ? Энэ хорин жилээ гүйцээхийн тулд тэсэж энэ өөрөө сайн хадгалагдах ёстой юм. Нийгмийн даатгалын санг ингээд олон улсын жишгүүдээр харахад institutional тийм хөрөнгө оруулалтын сангаар ашигладаг. Гэтэл энэ маань өөрөө цаанаа эмзэг байдаг банкны системийн хадгаламжийн даатгалын сан байдаг учраас иргэдийн мөнгө үүгээр даатгагдаж байдаг учраас өөрөө маш консерватив, маш найдвартай байх ёстой юм. Тэгэхээр зарчмын ийм гурван эрэмбэ байгаа юм. 
Нэгдүгээрт энэ мөнгө найдвартай байх ёстой. Хоёрдугаарт, хөрвөх чадвартай байх ёстой. Гуравдугаарт, өгөөж хайх ёстой гээд. Тэгэхээр хамгийн найдвартай байхын тулд манай оронд Монголбанкны үнэт цаас, Засгийн газрын үнэт цаас хамгийн найдвартай ийм актив байдаг учраас хуульд энэ талаар маш консерватив хатуу заалттай байгаа юм. Өөр тийм хөрөнгө оруулалтын сангууд болон хөрөнгийн зах зээл, үнэт цаасны зах зээл ч юм уу, бусад өөр ямар нэг хэлбэрээр эрсдэлтэй активд байршиж болохгүй. Яагаад вэ гэхээр нийт ард түмний иргэдийн хадгаламжийн даатгалын сан учраас хамгийн хөрвөх чадвартай найдвартай газар байршиж байх ёстой гэсэн үүднээс 20 хувь хүртлээ ийм найдвартай газар хадгалж байх ёстой гэдэг ийм зарчмаар ажиллаж байгаа ийм сан байгаа юм. 
Үнэхээр 20 хувьдаа хүрээд 5 их наядад хүрээд ингээд ирсний дараа харин өгөөжтэй үр дүнтэй ашиг өгөх тийм активд байршуулах талаар бодож болох юм гэсэн ийм зарчмаар энэ сан ажиллаж байгаа. 
Д.Дамба-Очир: - Та нар нэг юм хэлээч 3 номер корпорацийн гүйцэтгэх захирал Монголбанкны үнэт цаасанд хэдэн хувийн хүү авч байгаа юм бэ? Засгийн газрын үнэт цаасанд хэдэн хувийн хүү авч байгаа юм бэ? Америкийн Засгийн газрын үнэт цаас гэдэг бол 1 хувиас доош шүү дээ. Аягүй бага шүү дээ. Тийм учраас наадах чинь тун ашиг багатай юм байна. Гэхдээ хамгийн найдвартай гэдгийг нь би ойлгож байна л даа. 3 номер товчхон ганцхан минут хариулаад байх. 
Х.Бум-Эрдэнэ: - 337 тэрбум төгрөгийн 2017 оны жилийн эцсийн байдлаар 30 хувь нь Засгийн газрын үнэт цаасанд, 58 хувь нь Төв банкны үнэт цаасанд байршиж байгаа. Эндээс юу гэсэн үг вэ гэхээр хөрөнгө оруулалтын орлогоор бол бид нар 2016 онд гэхэд 30 тэрбум төгрөг олж байсан бол 2017 онд 42.7 тэрбум төгрөг бий болсон. Энэ нь юу гэсэн үг вэ гэхээр ер нь бол яг энэ хоёр Засгийн газрын болоод Төв банкны үнэт цааснаас олсон хөрөнгө оруулалтын өгөөж байгаа юм.  
Д.Дамба-Очир: - Гишүүд асуулт асууж, хариулт авлаа. Гишүүдээ үүнийг анхааръя. Энэ саналыг гуравны хоёроор дэмжих юм бол тэгээд цааш нь дахиад санал хураагаад явна. Тийм учраас ажлын хэсгийн гаргасан зарчмын зөрүүтэй саналын томьёоллоор эхлээд дэмжье гэдгээр санал хураана. Санал хураахыг дэмжье гэж өөрөөр хэлбэл, энэ саналаар санал хураахыг дэмжье гэдэг санал хураагаад явъя. Хэрвээ гуравны хоёр нь дэмжих юм бол дараагийн томьёоллоор санал хураагаад явна. Ийм процедуртай юм байна. Ийм дэгтэй юм байна. Санал хураалт явуулъя гишүүд ээ. 
91.7 хувиар уг санал дэмжигдэж байна.

Дараагийн томьёоллоор санал хураая. 

“25.1.2.Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагчийн эрхийг Монголбанкны Ерөнхийлөгч, хянан шалгагчийн улсын байцаагчийн эрхийг Үндэсний хороо олгоно” гэснийг “Корпорацийн гүйцэтгэх захирал нь улсын ахлах байцаагч байх бөгөөд улсын ахлах байцаагч, улсын байцаагчийн эрхийг Монголбанкны Ерөнхийлөгч олгож, цуцална” гэж өөрчлөн найруулах. Санал хураалт явуулъя. 
91.7 хувиар саналын томьёолол дэмжигдэж байна. 
Байнгын хорооны санал, дүгнэлтийг Улсын Их Хурлын нэгдсэн чуулганд Содбаатар гишүүн танилцуулна. 
Банкин дахь мөнгөн хадгаламжийн даатгалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгэсэн танилцуулгыг төслүүдийн эцсийн хувилбарын хамт нийт гишүүдэд тараахыг мэдэгдэж, нийт гишүүдэд тараах болно. Тэгээд эцсийн хэлэлцүүлэг хийж дууслаа. Гишүүдэд баярлалаа. Өнөөдрийн байнгын хорооны хурал үүгээр өндөрлөж байна. Ер нь намрын чуулган энэ 7 хоногт өндөрлөнө. Ингэхээр манай Байнгын хороон дээр Монголбанкны хууль, арилжааны банкны хуулиуд, хадгаламжийн даатгалын хууль гээд томоохон суурь хуулиуд хэлэлцэгдэж батлагдлаа. Хөрөнгө оруулалтын хуулийг энэ намрын чуулганд хэлэлцэх байсан. Тэрийг чадсангүй. Ингээд хаврын чуулган хүртэл Байнгын хорооны хурал завсарлаж байна. Та бүхэн, гишүүддээ намрын чуулганд идэвхтэй оролцсон явдалд баярлалаа гэж хэлэх гэж байна. Та бүхэнд ажлын өндөр амжилт хүсэж байна. Баярлалаа. 
Дууны бичлэгээс буулгасан:

